
ONOR. IMHALLEF
JOSEPH R. MICALLEF

Seduta tad-29 ta' Settembru, 2011

Citazzjoni Numru. 526/2004

Tiziana Pane’

VS

Antonio Pane’

[I-Qorti:

Rat |-Att tac-Citazzjoni mressaq fid-19 ta’ Lulju, 2004, li
bih u ghar-ragunijiet hemm imsemmija, l-attrici talbet li din
iI-Qorti (a) ssib li I-imharrek wettaq spoll billi ¢ahhadha
mill-pussess u konsegwenti access ghad-dar li hija kienet
tipposjedi, meta kontra r-rieda tieghha, fil-21 ta’ Mejju,
2004, biddel is-serratura tal-bieb ta’ barra tal-istess fond li
jinsab fnumru tlieta u ghoxrin (23) Trig Gorg Borg Olivier,
fir-Rabat; (b) tordna lill-imharrek biex, fiz-zmien qasir u

perentorju li I-Qorti joghgobha timponilu, jerga’ jgieghdha
fil-pussess u Db’hekk jaghtiha I-ac¢ess shih ghall-
imsemmija dar, u dan billi jaghmel ix-xoghlijiet kollha
mehtiega u li [-Qorti tista’ tordnalu jaghmel; u (¢) fkaz li I-
imharrek jonqgos li jwettaq dak lilu ordnat fiz-zmien lilu
moghti, taghtiha s-setgha |i taghmel hi, bi spejjez tal-
imharrek, dak kollu mehtieg biex tiehu lura I-pussess, jekk
mehtieg bis-sorveljanza ta’ perit li [-Qorti joghdobha tahtar
ghal dan il-ghan. Talbet ukoll I-ispejjez;

Rat id-degriet taghha tat-2 ta’ Awwissu, 2004%, li bih
ordnat in- tat direttivi lill-attrici dwar it-tressiq tal-provi min-
naha taghha;

Rat in-Nota mressga mill-attriéi fis-26 ta’ Ottubru, 20042, li
maghha kien hemm mehmuza xhieda bl-affidavit taghha u
ta’ xhud ohrajn imressqin minnha u kif ukoll ghadd ta’
provi dokumentali;

Rat id-degriet taghha tas-16 ta’ Novembru, 20043, li bih
ordnat in-notifika tal-Atti tal-kawza lill-imharrek u biex
iressaq il-provi min-naha tieghu;

Rat in-Nota tal-E¢¢ezzjonijiet imressga mill-imharrek fis-7
ta’ Jannar, 2005, li biha laga’ ghall-azzjoni attrici billi
¢ahad li hu ikkommetta spoll bi hsara ghall-attrici; ¢ahad li
l-attrici gatt kellha I-pussess legali tal-fond de quo u billi
¢ahad l-allegazzjonijiet dwar nuqqas ta’ access ghall-fond
de quo. Qal li z-zamma tal-post taht sempli¢i tolleranza
min-naha tieghu ma jaghtix lill-attrici jedd li tmexxi I
quddiem din il-kawza;

Rat in-Nota mressga mill-imharrek fil-31 ta’ Jannar, 2005%,
li maghha kien hemm mehmuza x-xhieda bl-affidavit
tieghu u ta’ xhud tieghu u kif ukoll ghadd ta’ provi
dokumentali;

! Pag 5 tal-process

2 Pagg. 7 sa 30 tal-process
% pg 31 tal-process

* Pagg. 40 sa 71 tal-process

Rat id-degriet taghha tad-9 ta’ Marzu, 2005° li bih
gieghdet il-kawza fuq il-lista tal-Kawzi ta’ Qabel is-Seduta
(pretrial) billi hatret lill-Assistent Gudizzjarju taghha |-
Avukat Maria Dolores Gauci biex tirregola s-smigh f'dak |-
istadju;

Rat il-verbali u x-xhieda migbura mill-Assistent Gudizzjarju
skond I-imsemmi degriet;

Rat id-degriet taghha tal-31 ta’ Ottubru, 2006° li bih
gieghdet il-kawza fuq il-lista tal-kawzi ghas-smigh;

Rat id-degriet taghha tal-25 ta’ Jannar, 20077, li bih u fuq
talba maghmula mill-partijiet b’rikors taghhom tat-8 ta’
Novembru, 2006, ippermettiet li I-partijiet jinghataw smigh
wiehed biex jaghlqu I-provi li kien fadlilhom permezz ta’
kontro-ezami;

Rat id-degriet taghha tal-24 ta’ April, 2007, li bih tat lill-
partijiet zmien biex iressqu s-sottomissjonijiet taghhom bil-
miktub;

Rat li, minkejja z-zmien moghti, I-ebda parti ma ressqget
sottomissjonijiet;

Rat |-atti kollha tal-kawza;

Rat id-degrieti li bihom halliet il-kawza ghas-sentenza;

Ikkunsidrat:

lIli din hija azzjoni ta’ spoll privileggjat. L-attrici tghid li
missierha, I-imharrek, ghalagha barra milli tidhol fid-dar
taz-zwieg tal-genituri taghha u kontra r-rieda taghha, u
dan billi lejn |-ahhar jiem ta’ Mejju tal-2004, biddel is-
serratura tal-bieb ta’ barra tal-imsemmija dar li, sa dak
inhar, it-tnejn li huma kellhom kopja tac-cavetta li biha

® Pag. 73 tal-process
® Pag. 131 tal-process
" Pag. 141 tal-process

setghu jifthu dak il-bieb. Trid li I-imharrek jerga’ jaghtiha
ac¢ess ghall-istess post u li jgieghed kolox kif kien dak
inhar li bidel is-serratura, jekk hemm bzonn billi I-Qorti
tahtar perit biex jara li dan isir;

lIli ghal din I-azzjoni I-imharrek laqa’ billi ¢ahad li huwa
wettaq spoll, billi hi ma kellhiex pussess tieghu u kienet
tidhol fih biss b’sempli¢i tolleranza min-naha tieghu.
Cahad ukoll li l-attrici tassew kienet tghix fil-post u I-
allegazzjonijiet taghha dwar |-access ghalih;

i mill-fatti_Ii johorgu mill-atti tal-kawza jirrizulta li |-attrici
hija bint I-imharrek. ll-genituri tal-attrici zzewgu f'Jannar
tal-1982 u l-attri¢i twieldet fSettembru tal-1985°. Fi Frar
tal-1989, I-imharrek u martu xtraw il-post 23 (illum 53),
Trig Gorg Borg Olivier, Rabat biex jghixu fih bhala d-dar
taz-zwieg taghhom. Sa dak iz-zmien kienu jghixu fid-dar
tal-genituri tal-mara fnumru 21 (illum 49) fl-istess trig.
Wara li tlewmu, I-genituri tal-attrici ghamlu zmien jghixu
ghal rashom, b’omm l-attri¢ci u z-zew§ uliedha jibqghu
jghixu fid-dar taz-zwieg. Wara xi zmien, |-imharrek gie
lura Malta u hu u martu qatghuha li jergghu jinghaqdu u
jghixu flimkien®. Wara li rega’ nqala’ I-ghawg, infirdu izda
bagghu jghixu taht saqaf wiehed fl-imsemmi post flimkien
ma’ wliedhom;

llli I-genituri tal-attrici nfirdu bonarjament bis-sahha ta’
kuntratt ta’ firda personali fit-28 ta’ Ottubru, 1999'°. Fost
il-kundizzjonijiet tal-firda, kien hemm dik li d-dar ma
kellhiex tibga’ titgies bhala d-dar taz-zwieg u Ii [-gid
immobbli bejn il-mizzewdin kellu jibga’ mizmum flimkien,
filwagt li I-imharrek ried johro§ mid-dar saz-zmien
miftiehem ghalkemm kellu jerfa’ I-piz tal-hlas tad-djun fuq
id-dar, ghalkemm kien inghata I-uzu esklussiv tal-garage li
jaghmel mill-istess dar. Ghall-ewwel, I-imharrek baqa’
jghix ma’ martu fid-dar minhabba |i ma kellux fejn imur,
izda wara li |-genituri ta’ martu offrew li jmur joqghod
ghandhom, hu hareg mid-dar u mar jghix fil-post numru
21. F’Ottubru tal-2001, mart l-imharrek assenjat kull

® Dok “DM”, fpag. 119 tal-process
® Xhieda ta’ Maria Assunta Pane’ 11.10.2004, fpag. 12 tal-process
Dok “AP1”, fpagg. 54 sa 61 tal-process

sehem Ili hija kellha mid-dar u I|-garaxx lill-imharrek
b’kuntratt pubbliku’* u irrinunzjat ghal kull jedd ta’
abitazzjoni u access li seta’ kellha sa dak inhar favur
zewgha. L-imharrek baqa’ jhallas il-kontijiet tad-dawl u |-
iIma;

i sadattant, kemm I-imharrek u kif ukoll martu kienu
marru jogoghdu band’ohra u jghixu I-hajja taghhom. F’xi
zmien fI-2003, Il-attrici tlewmet m’ommha u telghet
toqgghod mill-gdid ir-Rabat. L-imharrek jghid li marret
togghod man-nanniet materni taghha fil-post numru 21*
wagqt li hu kien ghadu jogghod hemm ukoll;

lIli wara li ma bagax jghix aktar fir-Rabat u mar jogqghod
Wied il-Ghajn, I-imharrek beda jahseb biex ibiegh id-dar.
F’'Novembru tal-2003"3, I-attrici hadet ghandha zewgt
igriewi minghand |-S.P.C.A. biex trabbihom u zammithom
fil-post mertu tal-kaz;

lli lejn il-bidu ta’ Mejju tal-2004, ir-rapporti bejn I-attrici u I-
imharrek missierha hzienu u t-tnejn li huma kienu jaghmlu
rapporti dwar xulxin fl-Ghassa tal-Pulizija tar-Rabat. Fit-
13 ta’ Mejju, 2004, I-imharrek mar fl-Uffic¢ju Elettorali biex
jitlob li isem bintu I-attri¢i jitnehha mill-post u jkun registrat
fil-post numru 21'*. Huwa biddel is-serratura tal-bieb tad-
dar u nqala’ I-glied mal-attrici li ma riditx tohrog mill-post.
Regghu nkitbu ittri mill-partijiet (jew I-avukat tal-attrici) lill-
Ufficcju Elettorali b'xiljiet dwar min kien tassew jogghod
fejn. Fil-21 ta’ Mejju, 2004", l-imharrek ha I-klieb lura
ghand I-S.P.C.A., u wara ftit jiem l-attrici marret tarahom
hemmhekk izda ma kinitx fgaghda li terda’ tohodhom
maghha'®;

llli I-kawza nfethet fid-19 ta’ Lulju, 2004;

llli I-Qorti tghaddi issa biex taghmel konsiderazzjonijiet ta’
dritt Ii jirrigwardaw il-kaz u tqis kif dawn japplikaw ghall-

" Dok “AP2”, fpagg. 62 — 8 tal-process

12 Affidavit tieghu, fpag. 46 tal-process

3 Dok “CS”, fpag. 84 tal-process

4 Xhieda ta’ George Saliba 20.6.2005 u Dok “GS”), fpagg. 104 u 86 tal-process
* Dok “CS1”, fpag. 85 tal-process

18 Xhieda ta’ Christel Sellis 20.6.2005, fpag. 102 tal-process

azzjoni attrici. L-azzjoni mibdija mill-attrici hija dik
possessorja maghrufa bhala |-Azzjoni ta’ Spoll, u i hija
msemmija fl-artikolu 535 tal-Kodi¢i Civili, ghal liema
azzjoni japplika wkoll l-artikolu 791 tal-Kapitolu 12 tal-
Ligijiet ta’ Malta. Din l-azzjoni hija wahda minn erba’
azzjonijiet possessoriji li I-Kodi¢i Civili taghna jaghraf li
jistghu jittiehdu ghall-harsien tal-pussess ta’ dak li jkun;

llli huwa stabilit li I-azzjoni ta’ spoll hija msejsa fuq I-ordni
pubbliku u hija mahsuba bhala azzjoni mhaffa u effikaci
biex ma thalli ’l hadd Ii jiehu I-ligi b’idejh u jxekkel stat ta’
fatt, u biex, jekk dan isir, min ikun ghamel dan I-att jerga’
jagieghed kollox minnufih kif kien, gabel kull indagni ohra®’
(spoliatus ante omnia restituendus). F’din I-azzjoni huwa
mehtieg jigu ippruvati tliet (3) elementi, u jigifieri (a) il-
pussess; (b) it-tehid tieghu b’ghamil tal-imharrek u (¢) li I-
azzjoni nbdiet fi zmien xahrejn minn meta jsir |-att ta’ spoll;

llli dwar |-ewwel element, huwa mehtied |i jintwera li, fil-
waqt li sar I-ghamil ilmentat, il-parti attrici kienet fil-
pussess imqgar materjali jew ta’ fatt'®. Minbarra dan, il-
pussess ma ghandux ikun ekwivoku imma fid-dieher, ukoll
jekk ikun ghal waqgt qasir'®, u I-Qorti ghandha tillimita
ruhha biss biex tqis il-fatt tal-pussess® u dak tal-ispoll*.
Mhux mehtieg i |-pussess li jista’ jithares minn azzjoni
bhal din ikun wiehed esklussiv®;

lIli fdan il-kaz m’ghandu jkun hemm |-ebda dubju li |-attri¢i
kienet tidhol xhin trid fil-post u l-istess imharrek jaghraf
dan il-fatt. Huwa xehed ukoll li bintu kienet tidhol fih biex
tanhsel il-hwejjed u kienet izzomm fil-bitha tieghu Zzewgt
iklieb taghha li kienu ghadhom hemm meta huwa biddel
is-serratura tal-istess post;

lIli wahda mid-difizi li jgajjem l-imharrek hija li z-zamma
min-naha tal-attri¢i kienet biss b’'tolleranza;

" Ara App. Civ. 9.3.1992 fil-kawza fl-ismijiet Cardona vs Tabone et (mhux
Pubblikata)

8 App.: 26.1.1996 fil-kaw2\a fl-ismijiet J. Vassallo Gatt noe vs J. Camilleri pro et
noe (Kollez. Vol.: LXXX.ii.306)

9P A, :21.2.1983 fil-kawza fl-ismijiet G.M. Tonna vs G.M. Tonna

% App.: 4.12.1998 fil-kawza fl-ismijiet J. Aquilina noe et vs L. Debono (Kollez.
Vol:LXXXIL.ii.1217)

% p.A. 12.6.1998 fil-kawza fl-ismijiet J.Cilia et vs L. Camilleri et (mhux pubblikata);
2 p A 21.1.1994 fil-kawza fl-ismijiet A. Pisani et vs V. Farrugia (mhux pubblikata);

lli huwa maghruf i dwar ghamla ta’ zamma bhal din li |-
azzjoni tal-ispoll ma taghtix il-protezzjoni taghha®, u dan
minhabba i I-ligi nnifisha® taghmilha ¢ara li zamma
b’sempli¢i tolleranza ma tiswiex biex wiehed jikseb il-
pussess;

llli, madankollu, allegazzjoni bhal din trid tigi ippruvata
minn min jallegaha imqgar fuq bazi prima facie®.
Ghalhekk, jekk kemm-il darba t-tolleranza ma tohrogx
mad-daqgqga t'ghajn, u ghalhekk tkun eskluza, I-e¢¢ezzjoni
tan-nuqqgas ta’ jedd ta’ azzjoni ta’ spoll imsejsa fugha ma
tibgax aktar ammissibbli®. Wiehed ma jridx jinsa li dan I-
istharrig irid isir dejjem fil-qafas tal-indagni “limitatissima,
rigoruza u skarna™’ li l-azzjoni ta’ spoll iggib maghha.
Huma meqjusin bhala atti ta’ sempli¢i tolleranza dawk
imnissla “nei rapporti di buon vicinato in grazia dei quali Si
permetta o si tollerache altri faccia sulla cosa che ci
appartiene cio’ che non avrebbe diritto alcuno di farvi’®®.
Fi kliem iehor, jitgies li tkun zamma b’semplici tolleranza
dik fejn il-haga tkun mizmuma b’sempli¢i kortezija jew fejn
haddiehor ikun jista’ jirtiraha x’hin irid®®. B’zieda ma’ dan

kollu, jinghad ukoll li I-ghemejjel ta’ sempli¢i tolleranza
ghandhom xejra ta’ transitorjeta’ u saltwarjeta®®. Dan
gieghed jinghad minbarra |i fazzjoni ta' pussess

privileggjat bhalma hija I-Azzjoni tal-Ispoll, il-kwestjoni tat-
tolleranza tal-pussess m’ghandhiex normalment tigi
meqjusa’’;

llli I-partijiet bnew bi¢ca sewwa mill-kaz taghhom fuq il-
kwestjoni dwar jekk [-attri¢i kinitx tassew tghix fil-post jew
le. L-attrici tghid |i dak il-post kien darha, filwaqt li
missierha l-imharrek jichad li dak kien il-kaz. IlI-Qorti

2 App. Civ. 12.3.1984 fil-kawza fl-ismijiet Borg vs Dalli (Kollez. Vol: LXVIL.ii.127)

2 Art. 526 tal-Kap 16

% pPA. 27.5.1960 fil-kawza fl-ismijiet Sammut vs Micallef et (Kollez. Vol:
XLIV.ii.608)

% App. Civ. 28.3.1957 fil-kawza fl-ismijiet Mifsud vs Galea (Kollez. Vol: XL1.i.245)

" App. Civ. 28.12.2001 fil-kawza fl-ismijiet George Falzon vs Joseph u Maryanne
konjugi Camilleri (mhix pubblikata)

% Ricci, Corso di Diritto Civile (Vol V, pag. 73)

2 App. Civ. 2.12.1955 fil-kawza fl-ismijiet Zahra vs Carabott (Kollez. Vol:
XXXI1X.i.315)

% App. Inf. 12.1.2005 fil-kawza fl-ismijiet Mario Cuschieri et vs Anglu Cilia

% App. Civ. 5.10.1998 fil-kawza fl-ismijiet Fenech et vs Bonanno et (Kollez. Vol:
LXXXIL.ii.934) u s-sentenzi hemm imsemmija

jidhrilha i I-kwestjoni dwar jekk il-pussess tal-attri¢i tal-
post kienx wiehed i jisthoqqlu I-harsien tal-azzjoni i
mexxiet il quddiem, ma tiddependix minn jekk il-post
kienx tassew id-dar fejn toqghod. L-azzjoni ta’ spoll ta’
post mibni ma tistriehx tabilfors fuq i¢c-Cirkostanza jekk min
ikun jghixx f'dak il-post jew le. Ghall-finijiet tal-azzjoni i
ghandna quddiemna, |-pussess ma jfissirx residenza;

[lli lil hinn mill-provi konfliggenti li tressqu biex juru li I-
attri¢i kienet tuza indirizz u iehor (bhalma jirrizulta li kien il-
kaz ta’ missierha), il-Qorti ssib li z-zamma li kellha I-attric¢i
kienet xi haga aktar minn sempli¢ci zamma b’tolleranza.
Kien pussess muri wkoll fil-konfront tal-imharrek, tant li
xehed li hu kien ilu xi zmien jitlobha tnehhi I-klieb mill-bitha
u tnehhi hwejjigha mill-post, I-aktar fiz-zminijiet i hu kien
ged jipprova jbieghu;

i jirrizulta li sal-lum [-attrici bagghet ma nghatatx il-
pussess, la shih u langas f’parti, li kellha sa dak inhar li
nbidlet is-serratura. Hija haga certa li, hu xX’inhu I-istat tal-
post, I-attri¢i kienet tgawdih ghall-iskopijiet li kellha;

lli ghalhekk, filwaqt li I-Qorti tgis li I-pussess li kellha I-
attrici kien wiehed li I-ligi tharsu, gieghda ssib i I-
eccezzjoni tal-imharrek li I-pussess kien zamma b’semplici
tolleranza m’hijiex tajba u mhix sejra tilgaghha;

llli, dwar it-tieni _element, huwa mehtieg li jintwera Ii I-
ghamil spoljattiv ikun wiehed arbitrarju u maghmul kontra
r-rieda tal-possessur b’mod li jista’ jaghti lok ghal azzjoni
ta’ danni kontra min ikun wettqu®’. Huwa wkoll mahsub li
I-ghamil irid ikun wiehed vjolenti jew imqar mistur ghall-
gharfien tal-persuna li kellha I-pussess®;

llli, gie mfisser ukoll li I-kliem “vis aut clam” li jirradikaw
dan Il-element tal-azzjoni, mhux tabilfors jissarraf fghamil
ta’ tkissir jew gerda ta’ oggett mizmum mill-parti attri¢i jew
li fih hija ggarrab xi hsara fizika, ghaliex huwa bizzejjed i I-

¥ p A. 30.4.1991 fil-kawza fl-ismijiet J. Vella pro et noe. vs S. Micallef (Kollez. Vol:
LXXV.ii.695)
% App. Civ. 9.1.1976 fil-kawza fl-ismijiet A. Mizzi noe vs R. Clark noe (mhix

pubblikata)

ghamil spoljattiv isir kontra r-rieda taghha jew minghajr ma
tithalla tintebah bih**;

lIli fdan il-kaz, intwera li I-ghamil li minnu tilmenta I-attrici
sehh ghal kollox kontra r-rieda taghha. Meta ommha
gharrfitha x’kien ghaddej, hija marret fuq il-post u sabet lil
missierha jibdel is-serratura u danhlet fil-post u ma reditx
tohrog minn hemm gew qabel ma jaghtiha kopja tac-
Cavetta |-gdida. Kellha tohro§d minn hemm bil-forza.
Jirrizulta wkoll li I-imharrek kien instab hati mill-Qorti tal-
Magistrati fGunju ta’ dik is-sena li ha I-ligi b’idejh®. Kif
inghad aktar il fuq, I-imharrek stgarr li kien hu i bidel is-
serratura tal-bieb;

lIli huwa maghruf illi ghall-azzjoni ta’ spoll, l-imharrek ma
jistax iwiegeb jew jilga’ billi jghid li I-att tieghu kien wiehed
legittimu, ghaliex dik id-difiza tappartieni lill-udizzju
petitorju®®. Ghaldagstant ukoll, il-mottiv li jkun gieghel jew
anima lill-imharrek biex iwettaq |-ghamil li jnaqqas il-
pussess ma jiswa xejn biex itaffi jew ixejjen is-sanzjoni i |-
azzjoni ta’ spoll iggib maghha®’, jigifieri dik li I-persuna
mnehhija mill-pussess ghandha titgieghed lura fdak il-
pussess shih u bla mittiefes qabel kull haga ohra
(spoliatus ante omnia restituendus)®.  Ghalhekk, |-
argument tal-imharrek li dak li ghamel sehh ghax id-dar
kienet kollha tieghu u hu kien is-sid wahdien ma jiswielux
biex jirribatti I-effett sanzjonabbli ta’ dak li ghamel;

[lli, fid-dawl ta’ dawn il-konsiderazzjonijiet u tac-cirkostanzi
partikolari tal-kaz, il-Qorti ssib li dan |-element fl-azzjoni
attrici huwa ippruvat;

llli dwar it-tielet element, il-ligi trid li I-azzjoni ghat-tnehhija
tal-effetti tal-ispoll ghandha tinbeda fi Zzmien xahrejn. Dan
iz-zmien huwa meqjus bhala terminu ta’ dekadenza. Qari
xieraq taz-zewg artikoli tal-ligi li jitkellmu dwar l-azzjoni
privileggata tal-ispoll (I-artikolu 791 tal-Kap 12 u l-artikolu
535 tal-Kap 16) ma jhallux dubju ghal dik li ghandha tkun

% App. Civ. 20.1.1961 fil-kawza fl-ismijiet Desira vs Lungaro (Kollez. Vol: XLV.i.19)
* Xhieda ta’ Spettur Geoffrey Cilia 20.6.2005, fpag. 100 tal-process

* p.A. 4.2.1958 fil-kawza fl-ismijiet Delia vs Schembri et (Kollez Vol: XLI1.ii.900)

7 App. Civ. 9.3.1992 fil-kawza fl-ismijiet C. Cardona vs F. Tabone et, fug imsemmija
% Ara P.A. NA 15.10.1998 fil-kawza fl-ismijiet Nazzareno Attard vs Francis Attard

it-tifsira xierga li jmissha tinghata dwar minn meta ghandu
jintghadd iz-zmien ta’ xahrejn: dan ghandu jibda jitgies
minn dak inhar tal-ispoll®;

Bhal kull wiehed iehor mill-elementi tal-azzjoni, dan il-fatt
ghandu jigi pruvat mill-parti attrici, sakemm ma jitganqalx
bhala e¢¢ezzjoni mill-parti mharrka;

llli fil-kaz li ghandha quddiemha [-Qorti, dan l-aspett tal-
kaz jidher li jisthoqglu stharrig aktar b’reqga. Ghaliex biex
issenh l|-azzjoni tal-ispoll huwa mehtieg ukoll li t-tliet
elementi msemmija hawn ikunu kollha pruvati i jezistu,
b’mod illi jekk jinstab, per ezempju, li I-parti attri¢i nagset li
tressaq l-azzjoni fiz-zmien ta’ xahrejn, l|-azzjoni taga’
minhabba n-nuqqas ta’ wiehed mill-elementi mehtiega,
minkejja li jkun irrizulta li I-elementi I-ohrajn gew ippruvati
kif imiss;

Il I-attri¢i tghid li l-episodju tal-bidla tas-serratura gara fil-
21 ta’ Mejju, 2004. F’dik id-data hija ghamlet ir-rapport
taghha fl-Ghassa tal-Pulizija®®. L-imharrek ha I-klieb
ghand |-S.P.C.A. dak inhar ukoll. Il-kawza nfethet fid-19
ta’ Lulju, 2004. Fuqg dawn I-elementi wahedhom, ma kien
ikun hemm l-ebda dubju li I-kawza nfethet fiz-Zzmien u
langas |-imharrek ma qangal kwestjoni dwar dan |-aspett;

[lli, madankollu, biex il-Qorti tkun semmiet kollox u
minhabba li l-azzjoni ta’ spoll hija wahda ta’ ordni
pubbliku, jirrizulta mill-provi li fit-18 ta’ Mejju, 2004**, I-
avukat tal-attri¢i baghat ittra lil wiehed George Saliba tal-
Ufficcju Elettorali li fiha, fost I-ohrajn, b’riferenza ghall-post
mertu tal-kawza gharrfu li lI-imharrek kien “bi ksur tal-ligi
gabad u bisel (sic) is-serratura tal-fond imsemmi fejn tghix
il-klijenta tieghi u naqas milli jaghtiha ¢-cavetta”. Id-data
tal-imsemmija ittra hija tlitt ijiem gabel ma I-attrici tghid i
kienet il-gurnata li missierha bidel is-serratura. L-avukat
ma setax kiteb dak li kiteb bla ma galtlu l-attri¢i, u diga’
rajna li l-attri¢i tghid li kienet prezenti meta missierha kien
ged ibiddel is-serratura,;

% App. Civ. 4.12.1998 fil-kawza fl-ismijiet Dr. F.X. Vassallo noe vs J. Baldacchino
et (Kollez. Vol: LXXXII.ii.1354)

“° Dok “JC”, fpag. 82 tal-process

! Dok “GS3” f)pag. 90 tal-process

llli ghall-Qorti, dan ifisser li d-data msemmija mill-attrici fl-
Att tac-Citazzjoni bhala dik li fiha sar I-ispoll hija

kontradetta minn din il-prova. Ifisser ukoll li I-ispoll sar
gabel it-18 ta’ Mejju, 2004, u li I-kawza riedet tinfetah sa
xahrejn minn dak inhar li sar l-ispoll. ll-kawza nfethet fid-

19 ta’ Lulju, 2004, Ili kienet I-ewwel jum tax-xoghol wara
tmiem il-gimgha, u li ghalhekk kien ikun tajjeb i kieku z-
zmien legali kien jaghlaq fil-jumejn li ma kinux jum tax-
xoghol*?.  lzda I-ligi tghid li fejn zmien legali jew
gudizzjarju jkun wiehed perentorju — bhalma hu z-zZmien
biex titressaq azzjoni ta’ spoll — m’huwiex moghti t-tigdid
taz-zmien u l-att ikun irid jitressaq qabel jaghlaq dak iz-
zmien®*, meta xi zmien ippermetti t-tigdid taz-zminijiet
legali jew gudizzjarji. Dan ifisser, ghalhekk, li lI-azzjoni
attrici tressqet wara z-zmien lilha moghti u b’hekk jigi
nieges wiehed mill-elementi li titlob il-ligi biex tirnexxi I-
azzjoni tal-attrici;

Ghal dawn ir-ragunijiet il-Qorti gieghda taqta’ u tiddeciedi
I-kawza billi:

Tichad it-talbiet attri¢i billi jirrizulta li ma jezistux I-
elementi kollha mitluba mil-ligi biex tirnexxi azzjoni bhal
din;

Tordna li l-attri¢i thallas |-ispejjez tal-kawza.

< Sentenza Finali >

“2 Art. 108 tal-Kap 12
“ Art. 106 tal-Kap 12

